
Numri i lëndës: 2022:215535 

Datë: 16.10.2023 

Numri i dokumentit:     04785439 

 

PPP.nr.138/2019 

 

GJYKATA THEMELORE GJAKOVË – DEGA MALISHEVË, Depertamenti i 

Përgjithshëm/divizionin civil – përmbarimor, gjyqtari Nehat Qelaj, me bashkëpunëtor 

profesional Samir Morina, në çështjen juridike përmbarimore të kreditorit I.U, Komuna e Klinës, 

të cilin e përfaqëso av. Gjergj Skeli nga Klina, sipas autorizimit si në shkresat e lëndës, kundër 

debitorës Komuna e Malishevës, me objekt ekzekutimin e aktgjykimit C.nr. 210/2014 i datës 

23.03.2016, në vlerë të kontestit 10,786.00 €uro, jashtë seance gjyqësore, më datë 16.10.2023, 

merr këtë: 

 

 

A K T V E N D I M 

 

I. PËRFUNDON procedura përmbarimore sipas urdhërit për lejimin e përmbarimit me 

shenjën P.nr. 922/2019 i datës 10.10.2019, të iniciuar nga kreditorit I.U, Komuna e Klinës, 

kundër debitorës Komuna e Malishevës, me objekt ekzekutimin e aktgjykimit C.nr. 210/2014 i 

datës 23.03.2016, në vlerë të kontestit 10,786.00 €uro, pasi që është prishur dokumenti me titull 

ekzekutiv aktgjykimi i Gjykatës Themelore Pejë – Dega në Klinë me shenjën C.nr. 210/2017 i 

datës 23.03.2016, si dhe ai i Gjykatës së Apelit të Kosovës me shenjën AC.nr. 2186/2016 i datës 

23.08.2019, sipas aktvendimit të Gjykatës Supreme të Kosovës me shenjën REV.nr. 376/2019 i 

datës 18.12.2019, në përputhje me nenin 66 par. 1 i Ligjit nr. 04/L-139 i Procedurës 

Përmbarimore si dhe plotësim ndryshimet e tij (LPP). 

II. Propozimi për përmbarim i tërhequr plotësisht apo pjesërisht mund të paraqitet përsëri 

në organin përmbarimor, në përputhje me nenin 42 par. 3 të LPP-së. 

III. Secila palë i bartë shpenzimet e veta procedurale. 

 

A r s y e t i m 

 

Kreditori I.U, Komuna e Klinës, të cilin e përfaqëso av. Gjergj Skeli nga Klina, sipas 

autorizimit si në shkresat e lëndës, ka ushtruar propozimin për përmbarim më datë 10.10.2019, 



 Numri i lëndës: 2022:215535 
 Datë: 16.10.2023 
 Numri i dokumentit: 04785439 
 

2 (3)  

 2
0

2
2

:2
1

5
5

3
6

 

të cilin e ka lejuar përmbaruesi privat Gjokë Radi nga Gjakovë, sipas urdhërit P.nr. 922/2019, të 

datës 10.10.2019, kundër debitorës Komuna e Malishevës, me objekt ekzekutimin e aktgjykimit 

C.nr. 210/2014 i datës 23.03.2016, i plotfuqishëm më datë 19.09.2019 si dhe i ekzekutueshëm 

më datë 10.10.2019, në vlerë të kontestit 10,786.00 €uro. 

Debitorja Komuna e Malishevës, në gjykatë më datë 21.01.2020, kanë dorëzuar 

parashtresën ku thuhet se: “pas revizionit të ushtruar nga debitorja në Gjykatën Supreme të 

Kosovës, e të cilin e ka aprovuar në bazë të aktvendimit Rev.nr. 376/2019, ka kërkuar që ta 

refuzojë urdhërin për lejimin e përmbarimit P.nr. 922/19, kjo për faktin se lënda është kthyer në 

rivendosje”.  

Kësaj parashtrese – njoftimi debitorja Komuna e Malishevës, i ka bashkëlidhur provë 

edhe kopjen e aktvendimit me shenjën Rev.nr. 376/2019 i datës 18.12.2019, në të cilin thuhet se: 

“Pranohet si i bazuar revizioni i të paditurës Komuna e Malishevës dhe prishet aktgjykimi i 

Gjykatës së Apelit Ac.nr. 2186/2016 i datës 23.08.2019 dhe ai i Gjykatës Themelore Pejë – Dega 

në Klinë C.nr. 210/2014 i datës 23.03.2016, kurse lënda i kthehet gjykatës së shkallës së parë në 

rishqyrtim”. 

Gjykata ka njoftuar kreditorin I.U nga Klina, lidhur me parashtresën/kërkesën e dorëzuar 

nga debitorja si dhe kopjen e aktvendimit, ku në shkresat e lëndës rezulton fletëkthesa e pranuar 

nga kreditori I.U më datë 20.09.2023,  e që deri më tani gjykata nuk ka prova nëse është deklaruar 

në lidhje me çështjen e ngritur nga debitorja Komuna e Malishevës. 

Pas kësaj gjendje të paraqitur si dhe duke u nisur nga kjo gjendje faktike konform LPP-

së, nenit 66 par. 1 i cili përcakton se: “Në qoftë se me këtë ligj nuk është paraparë ndryshe, 

përmbarimi do të përfundojë sipas detyrës zyrtare në qoftë se dokumenti përmbarimor është 

anuluar, ndryshuar, shfuqizuar, apo në ndonjë mënyrë tjetër është bërë i pa efekt, apo në qoftë 

se vërtetimi për përmbarueshmërin e tij anulohet me vendim të formës së prerë. Përmbarimi do 

të mbarojë gjithashtu sipas detyrës zyrtare nëse një rast është pezulluar dy (2) herë dhe për herë 

i plotëson kriteret për pezullim siç përcaktohet në paragrafin 1. neni 65. të këtij ligji”.  Nga 

trajtimi i kësaj çështje përmbarimore gjykata gjeti se është përmbushur në tërësi kjo dispozit 

ligjore pasi që me aktvendimin e Gjykatë Supreme të Kosovës me shenjën Rev.nr. 376/2019 i 

datës 18.12.2019, në të cilin thuhet se: “Pranohet si i bazuar revizioni i të paditurës Komuna e 

Malishevës dhe prishet aktgjykimi i Gjykatës së Apelit Ac.nr. 2186/2016 i datës 23.08.2019 dhe 

ai i Gjykatës Themelore Pejë – Dega në Klinë C.nr. 210/2014 i datës 23.03.2016, kurse lënda i 

kthehet gjykatës së shkallës së parë në rishqyrtim”, është bërë prishja e dokumentit me titull 

ekzekutiv në bazë të së cilit është iniciuar dhe është lejuar përmbarimi, me çka konstatojmë se 

është përmbushur në tërësi qëllimi i këtij neni të cituar më lartë. Për këto arsye gjykata nuk kishte 

si të vendoste ndryshe përveç asaj që ka vendosur si në dispozitiv të këtij aktvendimi. 

  Gjykata nuk është lëshuar fare në trajtimin e pretendimet e kreditorit apo ato të debitorit 

të paraqitura në prapësim për faktin se konform dispozitave të lartcekura ligjore ka ndryshuar në 

tërësi gjendja faktike dhe juridike në të cilat bazohet kjo procedurë. 

 Gjykata ka vendosur si në pikën II të dispozitivit të këtij aktvendimi pasi që gjeti në 

zbatim nenin 42 par.3 të LPP-së, i cili përcakton se: “Propozimi për përmbarim i tërhequr 

plotësisht apo pjesërisht mund të paraqitet përsëri në organin përmbarimor”, mirëpo pasi të 

përmbushen kërkesat e parapara në nenin 4 lidhur me nenin 38 të LPP-së, sepse në ketë rast nuk 

mund të vazhdohet në procedurë të mëtejme duke pasur parasysh arsyet e dhëna më lartë. 

Gjykata ka vendosur si në pikën III të dispozitivit të këtij aktvendimi, që shpenzimet 

procedurale ti bartin secila nga palët, konform nenit 450 të LPK-së, i cili përcakton se: “Secila 

palë paraprakisht vetë i bartë harxhimet që i ka shkaktuar me veprimet procedurale të veta”. 

Prandaj, gjykata nuk ka mundësi të veprojë sipas propozimit, në kuptim të dispozitave të 

nenit 17, 66 par. 1, nenin 42 par. 3 i Ligjit nr. 04/L-139 i Procedurës Përmbarimore si dhe 

plotësim ndryshimet e tij (LPP), lidhur me nenin 450 të LPK-së, vendosi si në dispozitiv të këtij 

aktvendimi.  

 

GJYKATA THEMELORE GJAKOVË – DEGA MALISHEVË, 

Departamenti i përgjithshëm/Divizioni civil–përmbarimor, 

PPP.nr. 138/2019, më datë 16.10.2023. 
 

Gj y q t a  r i  

        Nehat Qelaj 

                                                    

 

 

 

 

 

UDHËZIM JURIDIK: Kundër këtij aktvendimi është e lejuar ankesa në afat prej 7 

(shtatë) ditëve nga dita e pranimit. Ankesa dërgohet përmes kësaj gjykate, për Gjykatën e Apelit 

të Republikës së Kosovës, në Prishtinë. Ankesa duhet të paraqitet në ekzemplar të mjaftueshëm 

për palët dhe gjykatën. 

 

 

 


